Я.Брыль “Сірочы хлеб”
Польскую і беларускую мову добра разумеюць у пані Мар’і ўсе вучні: і палякі,і дзеці яўрэйскіх крамнікаў,краўцоў і кавалёў,і беларускія дзеці з мястэчка.Разваж,у чым сакрэт такога разумення?
 а) У педагагічным майсэрстве настаўніцы; б) У празмернай строгасці,уменні трымаць дысцыпліну; в) У мацярынскай чуласці да кожнага дзіцяці незалежна ад яго нацыянальнасці.

На беларускай гадзіне Данік зноў у сваіх летуценнях і марах.Чаму ён лічыць сябе шчаслівейшым за Міхаську з апавядання “Цётка”?

а) Ён не так пакрыўджаны Богам і прыродай;б) Данік мае сяброў; в) Хлопчык вучыцца ў школе;

г) умее заўважаць прыгожае ў прыродзе: як хораша жаўцеюць кляновыя лісты,як падаюць у траву яблыкі,як мігцяць зоркі і г.д.
Ці адпавядае пакаранне Даніка яго віне?Чаму яму было крыўдна і да слёз злосна?

 а) Пакаранне заслужанае;б) Незаслужанае,правіннасць перабольшана;

б) пакаранне звычайнае,але не ўлічана павышаная ўражлівасць Даніка і яго любоў да настаўніцы.

Выкажы меркаванне наконт таго,наколькі ўдала Данік абараняў справядлівасць, наладзіўшы ў класе сваё частаванне.

а) Ён дзейнічаў як лідэр,як добры арганізатарб) Наадварот,гэта быў стыхійны пратэст, арганізаваны па-дзіцячы няўмела;в) Хлопчык праявіў арганізатарскія здольнасці,але,не маючы вопыту,не ўлічыў шмат якія дробязі,дэталі.

У чым праявілася педагагічная мудрасць пані Мар’і пры вырашэнні канфлікту з-за Данікавага частавання?

А) У тым,што яна не паверыла Чэсю,адбіла яго спробу абвінаваціць Даніка;

Б) Пані Мар’я дзейнічала заадно з панам Дулембам; в) Наадварот,пані Мар’я не падтрымала пана Дулембу.а  заявіла,што сама разбярэцца ў сваім класе;г) Яна не дала хады Данікаваму спісу;

Д) Зрабіла выгляд,што верыць у “дзень нараджэння”.

Вызначы,які троп ужыў Я.Брыль,напісаўшы:…”зіма пачынае прыхворваць адлігамі,якія з’ядаюць снег…”

А) Параўнанне; б) Увасабленне; в) Эпітэт.

На патрабаванні пані Рузі правільна і складна адказваць на ўроку гісторыі рабенькі Янка Цівунок “маўчыць,толькі вушы яго ружавеюць яшчэ больш.Запалку,здаецца,падсунь-успыхне”.Які падтэкст хавае ў сабе гэтая мастацкая дэталь?

 А) Янку сорамна,што не ведае пра гістарычныя падзеі далёкай старажытнасці; 

Б) Разгубленасць і прыніжанасць хлопчыка ад абразлівых заўваг новай настаўніцы;

Г) Няўменне вучня сваімі словамі гаварыць па-польску,бо свае словы для яго- беларускія.

Данік Малец выключаны са школы,пасе статак з дзедам Мікітам,а ўсё ж не хоча скідаць шапку перад Палуянамі.Вызначы,якія рысы характару сфармаваліся ў яго за час навучання?

А) Упартасць,вернасць сваім перакананням; б) Дзёрзкасць,нахабства; в) Фанабэрыстасць, напышлівасць;г) Вальналюбства,актыўнасць,дасведчанасць.д) Стрыманасць у выяўленні пачуццяў да дарагіх яму людзей; е) Уменне прыняць на сябе адказнасць,не выдаць сяброў.

Пастух Мікіта- таленавіты музыка,але яго погляды на жыццё зусім іншыя,чым у Даніка Мальца.Чым вылучаецца стаўленне старога да польскай кнігі?(варыянт І) і да сваёй паднявольнай долі (варыянт ІІ)?

Варыянт І.

А) Ставіцца з недаверам,лічыць польскую кнігу панскай; б) выказвае цікавасць, просіць пачытаць.
Варыянт ІІ.

А) Пратэстуе; б) Змірыўся; в) Сам звыкся,але песня сумуе,журыцца жалейка.

Аповесць пачынаецца і заканчваецца апісаннем першай працы дзяцей і падлеткаў – пастухоўства.Ці звязана гэта якім-небудзь чынам з назвай аповесці?

А) Так,звязана,бо пастухамі часта былі і сіроты; б) Ніяк не звязана,бо пастухоўства было звычайнай з’явай і для дзяцей,якія мелі бацькоў.

Растлумач,у якім са словазлучэнняў (“надзённы хлеб”або “духоўны хлеб”) слова “хлеб” ужываецца  ў пераносным значэнні.У прамым ці пераносным значэнні ўжыта слова “сірочы” ў назве аповесці?

